
og viljum um leið vekja athygli á nauðsyn þess að væntanlegar breytingai* á stjómarskránni verði 
kynntar ítarlega.

Virðingarfyllst

f.h. fslandsdeildar Amnesty Intemational

Afrit af umsögninni sent:

Öllum nefndarmönnum Stjómarskrárnefndar Alþingis 
Öllum þingfiokksformönnum 
Forsætisráðherra Davíð Oddssyni 
Dómsmálaráðherra Þorsteini Pálssyni 
Utanríkisráðherra Jóni Baldvin Hannibalssyni 
Bimi Bjamasyni formanni Utanríkismálanefndar Alþingis 
Kristínu Ástgeirsdóttur þingkonu 
Jóhönnu Sigurðardóttur þingkonu

Samtök, sem berjasc fyrir verndun mannréttinda. Amnesty Incernationa! hefur ráðgefandi stöðu innan S.P. og Evrópuráðsins. Friðaiverðlaun Nóbels 
veitt Amnesty lnternational árið 1977.
A movement to fighi persecution and protect Human Rights. Amnesty International has consultative status with the IJnited Nations (ECOSOC) and 
the Council of Europe. AI was awarded the Nobel Peace Price 1977.



amnesty 
international

íslandsdeild - íceland section  
Hafnarstræti 15 - P.O. Box 61.8 
121 Reykjavík - Iceland 
Tel.: 354-1-16940 
Fax: 354-1-616940

Janúar 1995

Umsögn íslandsdeiidar Amnesty International um 
frumvarp til stjórnskipunarlaga um breytingu á 
stjórnarskrá lýðveldisins íslands, nr.33/1944, 

með síðari breytingum

Inngangur

Amnesty International fagnar því frumkvæði Alþingis að breyta 
stjórnarskránni í þá átt að styrkja hin takmörkuðu mannréttindaákvæði 
hennar. Þetta skref feíur í sér svar við þeim tilmælum Mannréttinda- 
nefndar Sameinuðu þjóðanna í athugasemdum hennar í tilefni af annarri 
skýrslu íslands um framkvæmd Alþjóðasamningsins um borgaraleg og 
stjórnmálaleg réttindi þar sem lagt var til að gerðar yrðu breytingar á 
stjórnarskrá landsins þannig að efnisreglur Alþjóðasamnings um 
borgaraleg og stjörnmálaleg réttindi (ABSR-samningsins) og annarra 
alþjöðasamninga sem ísland hefur fullgilt komi þar nægilega fram (UN Doc. 
CCPR/C/79/Add.26).

Amnesty International hefur í áranna rás lagt fram athugasemdir um 
fyrirhugaðar stjórnarskrárbreytingar og almennar réttarbætur í mörgum 
löndum. Verið er að leggja eintök af sumum þeirra fyrir viðkomandi nefnd 
Alþíngis (skrá yfir þær er hjálögð og er til reiðu hjá íslandsdeild Amnesty 
International samkvæmt beiðni). Vegna þess skamma tíma sem hefur verið 
til stefnu höfum við því miður ekki getað sett fram heildstæðar 
athugasemdir og tilmæli varðandi hinar fyrirhuguðu stjörnarskrár- 
breytingar. 1 )

1) Efiirfarandi athugasemdir og tifmæli eru unnar af íslandsdeiid Amnesty Intemationai í samráði við 
Alþjóðaskrifstofu Amnesty international.

Sarmök, sem berjast fyrir verndun mannréttinda. Amnesty Internationa! hefur ráðgefandi stöðu innan S.Þ. og  Evrópuráðsins. Friðaiverðiaun Nóbeis 
veitt Amnesty Inierníitional árið 1977.
A movement to fight persecution and protect Human Rights. Amnesty International has consultative status with the United Nations (ECOSOC) and 
the Council of Hurope. AI was awarded the Nobel Peace Price 1977.



2
1. Bann við dauðarefsinau

Amnesty International lýsir sérstakri ánægju sinni með hina nýju 
fyrirhuguðu 69.gr., sem fellir inn í stjórnarskrána það bann við 
dauðarefsingu, sem lengi hefur verið í íslenskum lögum. Frumvarpið er 
einnig jákvætt á margan annan hátt.

2. Ósamræmi við ASBR-samninqinn

Engu að síður stenst frumvarpið ekki aiþjóðlegar kröfur í mörgum 
atriðum, og er á nokkrum stöðum í ósamræmi við þær skyldur, sem ísland 
hefur tekið á sig með ABSR-samningnum. Petta er nokkurt áhyggjuefni, 
því samkvæmt orðum Mannréttindanefndar hefur núgildandi stjórnarskrá:

"ekki að geyma skýr heildarákvæði um vernd allra grundvallar- 
mannréttinda eins og þau eru viðurkennd í hinum mörgu alþjóða- 
samningum um mannréttindi og þá sérstaklega í Alþjóðasamningi um 
borgaraleg og stjórnmálaleg réttindi sem ísland er aðili að. Skortur á 
þeim verður ekki bættur upp með því að treysta á ótilgreindar og 
óskráðar grundvallarreglur. Með þessu er ekki nægilega sinnt kröfum
2. mgr. 2/gr. samningsins, er skyldar ríki til að koma á slíkum lögum 
eða öðrum ráðstöfunum sem kunna að vera nauðsynlegar til að 
réttindum samkvæmt samningnum sé framfylgt. Hversu áhrifamikil 
sem sú íslenska stjörnskipulega hefð kann að vera, að treysta á 
óskráð grundvallarsjónarmið og reglur, þá er skráning þeirra reglna 
sem um mannréttindi giida mikilvægur þáttur í vernd þeirra."

3. Grundvallarréttindi á tímum nevðarástands

Frumvarpinu er áfátt að því leyti, að þar er ekki kveðið á um að ekki 
megi gera undantekningu frá því að þau réttindi, sem ekki má skerða þótt 
almennt neyðarástand skv. 4.gr. ABSR-samningsins ríki, þeirra á meðal 
rétturinn til lífs (6.gr.), bannið gegn pyndingum og illri meðferð (7.gr.), 
bannið gegn afturvirkri refsingu fyrir afbrot (15.gr.) og frelsi hvað varðar 
hugsun, sannfæringu og trú (18.gr.) skuli ætíð virt, hvernig sem á stendur. 
Hvorki núverandi stjórnarskrá né tiliögurnar tryggja, að lög sett af Alþingi 
eða bráðabirgðalög sett af forseta samkvæmt 28.gr. stjórnarskrárinnar 
eða aðgerðir stjórnvalda, geti ekki vikið til hliðar grundvallarréttindum 
þegar neyðarástand ríkir. í þessu felst ekki nægileg vernd á 
grundvailarréttindum þegar neyðarástand ríkir - einmitt þegar mest er



hætt við að brotið sé gegn þeim. Enda lýsti mannréttindanefnd 
Sameinuðu þjóðanna því yfir að ísiand hefði "ekki sinnt til fulls" 
lagalegum skuldbindingum sínum skv. 4.gr.

4. Refsinaar oq frelsissvipting

í hina fyrirhuguðu nýju 68.gr., sem mælir fyrir um að "engan [megi] 
beita ómannúðlegri eða vanvirðandi meðferð eða refsingu", vantar bann við 
pyndingum og grimmiiegri meðferð eða refsingu, eins og krafíst er í 7.gr. 
ABSR-samningsins og í samningí Sameinuðu þjóðanna gegn pyndingum og 
annarri grimmilegri, ómannúðlegri eða vanvirðandi meðferð eða refsingu, 
sem ísland hefur undirritað, en ekki enn fullgilt.

í tillögunni að nýrri 67.gr. er að finna margar af þeim tryggingum gegn 
handahófskenndri frelsissviptingu sem eru í 9.gr. ABSR-samningsins, en 
ákvæðin um endurskoðun dómara á lögmæti frelsissviptingar standast þó 
ekki alþjóðlegar kröfur, sérstaklega ekki þær sem gerðar eru í 4.tl. 9.gr. 
ABSR-samningsins.

5. Sanngjörn og tafarlaus málsmeðferð

Á sama hátt og í gildandi stjórnarskrá vantar í hina fyrirhuguðu nýju 
70.gr. ákvæði er tryggir réttinn til sanngjarnrar og tafarlausrar 
málsmeðferðar. Þar er litið framhjá mörgum atriðum sem viðurkennd eru í 
14.gr. ABSR-samningsins og víðar þar sem alþjóðlegar mannréttindakröfur 
eru gerðar, og eru skilyrði þess að réttur þessi sé tryggður. Eins og 
Mannréttindanefnd tök fram, þá er "játning sem fengin er fram með 
þvingun ekki skýlaust útilokuð sem sönnunargagn'1 eins og krafist er í g-lið
3.tl. 14.gr. samningsins, og samkvæmt frumvarpinu myndi það ekki heídur 
vera gert í 70.gr. Meðal annarra réttinda þeirra sem sakaðir hafa verið um 
afbrot, en sleppt er að láta getið, eru:

nað hafa nægilegan tíma og aðstöðu til að undirbúa vörn sína og að 
hafa samband við máisvara sem hann velur sér sjálfur (b-liður 3.tl. 
14.gr.),

"að mál hans sé rannsakað í hans viðurvist og að verja sig sjálfur eða 
að verja sig fyrir lögfræðilega aðstoð sem hann velur sér sjálfur; að 
honum sé tilkynnt, hafi hann ekki lögfræðilega aðstoð, um þennan rétt 
hans; og að honum sé séð fyrir lögfræðilegri aðstoð í öllum þeim 
tilvikum sem réttarhagsmunir krefjast þess og án greiðslu í öllum 
slíkum tilvikum, hafi hann ekki næg efni til þess að greiða aðstoðina" 
(d-liður 3.tl. 14.gr.),

“að spyrja eða láta spyrja vitni sem leidd eru gegn honum og að hans 
vitni komi fyrir og séu spurð við sömu aðstæður og vitni sem leidd eru 
gegn honum" (e-liður 3.tL 14.gr.),

"að fá ökeypis aðstoð túlks ef hann skilur ekki eða talar ekki mál það 
sem notað er fyrir dómi" (f-liður 3.tl. 14.gr.).

6. Opinber málsmeðferð og afturvirkni refsinga

Kröfunni um að dömþing “skal háð í heyranda hljöði nema dömari 
ákveði annað lögum samkvæmt til að gæta velsæmis, allsherjarreglu, 
öryggis ríkisins eða hagsmuna málsaðila" fylgja ekki þær tryggingar fyrir 
opinberri málsmeðferð sem viðurkenndar eru í 1.tl. 14.gr. 
ABSR-samningsins, og þess er ekki krafist að dómar séu birtir.
Meðal annarra atriða, sem sleppt er að láta getið, er að tryggja rétt til 
áfrýjunar (5.tl. 14.gr.), rétt til bóta ef mistök hafa leitt til rangrar 
niðurstöðu (6.tl. 14.gr.), og bann við því að maður sé saksöttur tvisvar 
vegna sömu sakar (7.tl. 14.gr.). ísland gerði fyrirvara við 7.tl. 14.gr., en sá 
fyrirvari er einn þeirra takmarkandi fyrirvara, sem Mannréttindanefnd 
hvatti ísland til að endurskoða nauðsyn á, með það fyrir augum að þeir yrðu 
dregnir til baka. í hinum almennu athugasemdum Mannréttindanefndar um 
álitaefni varðandi fyrirvara, er gerðir hafa vertð við fullgildingu eða 
aðildaryfirlýsingu að samningnum eða valfrjálsum bókunum við hann, eða 
varðandi yfirlýsingar gerðar samkvæmt 41. grein hans, kemur skýrt fram 
að slíkir fyrirvarar samræmast ekki sarrmingnum.

Bann hinnar fyrirhuguðu 69.gr. vtð afturvirkni refsinga fyrir afbrot er 
ekki eins víðtækt og í 15.gr. ABSR-samningsins, og samkvæmt greininni 
væri heimilt að refsa fyrir háttsemi sem ekki var refsiverð þegar hún var 
framin, ef henni má “fullkomlega jafna til" slíkrar háttsemi.

7. Tjáninaa-oa trúfrelsi

í frumvarpið vantar ekki aðeins fullnægjandi tryggingar fyrir frelsi 
til tjáningar, hugsana, sannfæringar og trúar, heldur skerðir það þar á ofan 
þessi réttindi í nokkrum atriðum á þann hátt að ekki fær samrýmst 
skuldbindingum íslands samkvæmt 18. og 19.gr. ABSR-samningsins. Til 
dæmis bannar hin fyrirhugaða nýja 63. gr. að kenna eða ástunda trú sem "er 
gagnstæð góðu siðferði eða allsherjarreglu". Þó heimilar 3.tl. 18.gr, aðeins



takmarkanir á rétti manna til að láta í Ijósi trú sína eða skoðun sem 
"mælt er í lögum og eru nauðsynlegar til þess að vernda öryggi almennings, 
reglu, heilbrigði eða siðgæði, eða grundvallarréttindi og frelsi annarra11. í 
Almennum athugasemdum nr. 22 um 18.gr. (UN Doc CCPR/C/"1/Rev.1/Add.4) 
kemur skýrt fram hjá Mannréttindanefnd að 3.tl. 18.gr. "ber að skýra 
samkvæmt hljóðan sinni".
Hin fyrirhugaða nýja 73.gr. tryggir frelsi til skoðana og sannfæringar og 
réttinn til að tjá hugsanir sínar, en segir að gera megi menn ábyrga fyrir 
tjáningu slíkra hugsana í dómi, án þess þó að tilgreina hvenær 
tjáningin geti varðað ábyrgð. Þetta fær ekki samrýmst þeim þröngu 
takmörkunum sem 3.tl. 18.gr. og 3.tl. 19.gr. ABSR-samningsins heimila. 
Hefur Mannréttindanefnd iýst áhyggjum sínum af því að sá möguleiki 
samkvæmt gildandi lögum °að dæmt sé alit að eins árs fangelsi fyrir 
meiðyrði felur í sér vanda er varðar 19.gr.\ í nýju greininni er einnig 
berum orðum heimilað "að með lögum má setja tjáningarfrelsi skorður í 
þágu allsherjarreglu eða öryggis ríkisins, til verndar heilsu eða siðgæði 
manna eða vegna réttinda eða mannorðs annarra". í ákvæðið skortir að 
felit sé inn hið öhjákvæmilega öryggisatriði að sííkar takmarkanir megi 
aðeins gera þegar það er "nauðsynlegt". Mannréttindanefndin gat þess að 
kröfur 19.gr. væru ekki "uppfylltar að fuliu" í gildandi stjórnarskrá, en 
hinar fyrirhuguðu nýju greinar myndu heldur ekki uppfylia þær lagaiegu 
skuldbindingar sem hér er um að ræða.

8. Félaaa-og fundafrelsi

í þeim tryggingum sem hinum fyrirhuguðu nýju 63., 64. og 74.gr. er 
ætlað að veita félagafrelsi, og 74.gr. einnig fundafrelsi, eru ekki tekin 
með hin nauðsynlegu öryggisatriði gegn óréttmætum takmörkunum sem er 
að finna í 21. og 22.gr. ABSR-samningsins.

9. Réttarstaða flóttamanna

Frumvarpinu er áfátt að því leyti að það verndar ekki menn sem sækja 
um hæli og aðra frá því að verða sendir til ríkis þar sem þeir eiga á hættu 
aftöku, pyndingar eða önnur alvarieg mannréttindabrot. í hinni fyrirhuguðu 
nýju 66. gr. segir aðeins einfaldlega: "Með lögum skaí skipað rétti 
útlendinga til að koma til landsins og dveljast hér, svo og fyrir hverjar 
sakir sé hægt að vísa þeim úr landi". Þama bregst, að lagaiegum 
skuldbindingum íslands samkvæmt Samningi um réttarstöðu flóttamanna 
og viðbótarsamningi við hann frá 1967 til að koma í veg fyrir brott- 
vikningu (refoulement) sé komið til framkvæmda.

10. Jafnrétti fyrir lögum

Hin fyrirhugaða nýja 65.gr. mælir fyrir um jafnrétti fyrir lögum, en 
tilgreinir aðeins ákveðna flokka, sem taldir eru upp. Þar er sleppt því 
banni við greinarmun á grundvelli tungumáls eða þjóðernislegs eða 
félagslegs uppruna, sem mælt er fyrir um berum orðum í 1.tl. 2.gr. ABSR- 
samningsins.

11. Staða ABSR samninasins

Mannréttindanefnd lýsti "áhyggjum sínum af stöðu samningsins innan 
réttarskipunar landsins og þeim skorti á skýrleika sem er á því hvernig 
leyst verði úr árekstrum milli samningsins annars vegar og stjörnar- 
skrárinnar og annarra landslaga hins vegar”, og mæltist til að ísland 
tryggi að samningurinn “sé ekki settur skör lægra en svæðisbundnir 
mannréttindasamningar, bæði hvað snertir stöðu hans og framkvæmd". 
Amnesty Internatíonal mæíist til þess að grundvallartryggingar ABSR- 
samningsins verði felldar inn í stjórnarskrána eða að þar verði mælt fyrir 
um að þær tryggingar hafi lagagiidi og gangi framar þeim landslögum og 
þeirri réttarframkvæmd sem ekki samræmíst þeim.

12. Tilmæli Amnesty International

Amnesty International mælist til þess að Alþingi taki tillit til 
þessara athugasemda við umfjöllun sína um þær breytingar á 
stjörnarskránni, sem lagðar hafa verið til, og sjái til þess að fram fari í 
þjöðfélaginu full almenn umræða er leiði til þess að gerðar séu breytingar 
sem tryggja á raunhæfan hátt þau grundavallarmannréttindi sem 
viðurkennd eru í Alþjöðasamningi um borgaraleg og stjórnmálaleg réttindi 
og annars staðar á alþjóðavettvangi.


